
Nunat Avannarliit Killiit Siunnersuisoqatigiiffiata Savalimmiuni, Islandimi 

KalaallitNunaannilu naalakkersuisunut kaammattuutigaa nunani avannarlerni killerni 

innuttaasutakornanni arnat ikiliartornerannik ajornartorsiut pillugu 

nassuiaasioqqullugit. Sammisaqtamanna pillugu ilisimatuutut allaatigisani, 

ilisimatusarnermi isumaliutissiissutinimisissuinernilu inerniliinerit nassuiaammi 

eqiterneqassapput aammalu arnat NunaniAvannarli Killerni pitsaanerusumik 

atugaqalernissaannut peqataaqataasinnaasunutsuliniutinut siunnersuutinik 

imaqassalluni. 

(Aallartitat siulittaasuat Lars-Emil Johansen) 

 

 

Akissuteqaat 

(Ilinniartitaanermut, Ilageeqarnermut, Kultureqarnermut Naligiissitaanermullu 

Naalakkersuisoq) 

 

 

Siullermeerinninneq 

 

Nunat Avannarliit Killiit Siunnersuisoqatigiiffiata kaammattuutaata nr. 3/2013 

akuerineqarnissaa pillugu siunnersuummut Naalakkersuisut qujapput. 

 

Nunani avannarlerni killerni inuttaasuni arnat ikiliartornerannik ajornartorsiutip 

isiginiarneqarnissaa naleqquttuusoq Naalakkersuisut isumaqarput. 

 

Inuiaqatigiinni tulluartumik ineriartornissaq qulakkeerniarlugu arnat angutillu amerlassusaa 

agguataarnerat assigiipajaartariaqarput. Naatsorsueqqissaartarfimmiit naatsorsuinerit 

kingulliit takutippaat arnat angutinit 3000-it missaanni ikinnerusut, suiaassutsillu 

amerlassusaasa oqimaaqatigiinnginnerat ilungersunartuuvoq annertusiartunnginnissaalu 

qulakkeerniartariaqarparput, annertusiartorpammi ilorrisimaarnermut, aningaasaqarnermut 

atugarissaarnermullu ullumikkut ilisimasatsinnut ajortumik sunniuteqartussaavoq. 

 

Suunuku pissutaallutik arnat nunatsinni najugaqaannanngittartut, nunanilu allani 

nunassinnissaq pileriginerusarlugu? Apeqqutit tamakku qulaajassallugit pingaartuuvoq, 

taamaammallu Nunani Avannarlerni Killerni immikkut ilisimasallit ilaasortaralugit 

suleqatigiissitaliamik pilersitsinissaq Naalaakkersuisut ajunngitsutut isigaat. Nunat pingasut 

taakku ataatsimoorlutik ajornartorsiutinik qulaajaanissaat pingaartuuvoq suliniutivissanillu 

siunnersuusiorlutik, taamaaliorluta suiaassutsit amerlassusaasa oqimaaqatigiinnginnerata 

ajortumik kingunerisinnaasai pitsaanerpaamik pinngitsoortinniassagatsigit. 

 

Naalakkersuisut taamatut oqaaseqarlutik siunnersuutip akuerineqarnissaa inassuteqaatigaat. 

 

 

 

 


